Քաղաքականության հարթակի ստեղծում

Քաղաքականության հարթակը համայնքի առաջնահերթությունները նախանշող հզոր փաստաթուղթ է, որը կառավարական բարձր մակարդակի աջակցության կարիք ունի: Շահերի պաշտպանության խմբերը, այդ թվում` հաշմանդամություն ունեցող անձանց իրավունքների պաշտպանությամբ զբաղվող համայնքները, կարող են օգտագործել քաղաքականության հարթակի փաստաթուղթը որպես միջոց՝ մոտենալու կառավարության ներկայացուցիչներին և խնդրելու նրանց աջակցությունը՝ հիմնական խնդրահարույց ոլորտներին լուծում տալու համար:
Ինչու՞ է օգտակար քաղաքականության հարթակը:
Կան երկու հիմնական պատճառներ, որոնց շնորհիվ քաղաքականության հարթակը կարող է շատ օգտակար լինել հաշմանդամություն ունեցող անձանց իրավունքների պաշտպանությամբ զբաղվող համայնքի համար: 
Քաղաքականության հարթակը ստեղծում է միասնական ձայն:
Քաղաքականության հարթակ գրելու ընթացքում հաշմանդամություն ունեցող անձանց իրավունքների պաշտպանությամբ զբաղվող համայնքները միավորվում են, որպեսզի համաձայնության գան այն կարևորագույն հարցերի շուրջ, որոնց վրա նրանք կցանկանային սևեռել կառավարության ուշադրությունը: Չնայած նրան, որ լինելու է մի առաջատար հեղինակ, ամբողջ համայնքը կունենա հավասար հնարավորություն մասնակցելու, փոփոխություններ կամ առաջարկություններ կատարելու համար, ինչպես նաև աջակցելու վերջնական տարբերակի ստեղծմանը:

Քաղաքական հարթակը օգնում է քաղաքական գործիչներին ու պետական պաշտոնյաներին հասկանալ, թե ինչ է անհրաժեշտ:
Եթե քաղաքական գործիչներին ու պետական պաշտոնյաներին դիմեն հաշմանդամություն ունեցող անձանց իրավունքների պաշտպանությամբ զբաղվող տարբեր կազմակերպություններ, յուրաքանչյուրն իր սեփական խնդրանքով, կառավարության ներկայացուցիչները կարող են շփոթվել և չհասկանալ, թե ինչ է անհրաժեշտ ձեռնարկել: Եթե նրանք չկողմնորոշվեն, ապա չեն ձեռնարկի ոչ մի գործողություն:
Քաղաքական գործիչների ու պետական պաշտոնյաների համար առավել հեշտ է հասկանալ հաշմանդամություն ունեցող անձանց իրավունքների պաշտպանությամբ զբաղվող համայնքներին, եթե նրանք ունեն մեկ միասնական փաստաթուղթ, որը կարող են նայել և օգտագործել՝ հետագա գործողություններ ձեռնարկելու ընթացքում:
Ե՞րբ պետք է օգտագործվի քաղաքականության հարթակը: 

Քաղաքական գործիչներին և ընտրված պետական պաշտոնյաներին դիմելու լավագույն ժամանակը ընտրությունների նախընտրական ժամանակահատվածն է, նախքան ընտրության օրը: Դա այն ժամանակն է, երբ նրանք փնտրում են ուժեղ աջակցություն ընտրողների կողմից, ուստի համայնքը մեծ հնարավորություն ունի բարձրացնելու ցանկացած հարց, որի լուծումը կցանկանար տեսնել քաղաքական գործիչների և պետական պաշտոնյաների կողմից՝ պաշտոն զբաղեցնելու պարագայում:  
Քաղաքական գործիչներն ու թեկնածուները կարող են ստորագրել քաղաքականության հարթակի մեկ նմուշ՝ արտահայտելու համար իրենց աջակցությունը: Փորձեք դարձնել այս գործընթացը հանրային միջոցառում և, հնարավորության դեպքում, հրավիրեք լրատվամիջոցներին:  Սա շատ լավ գովազդ կլինի թեկնածուների համար (ուստի նրանք առավել շահագրգիռ կլինեն այցելել), ինչպես նաև օգնում է ունենալ հանրային լուսաբանում այն մասին, որ թեկնածուները խոստանում են աջակցել:
Քանի որ ընտրությունների արդյունքները երաշխավորված չեն, լավ կլինի դիմել բոլոր քաղաքական կուսակցություններին և թեկնածուներին՝ աջակցության խնդրելու համար: Այս կերպ, ով էլ, որ հաղթի, արդեն խոստացած կլինի աջակցել հաշմանդամություն ունեցող անձանց համայնքին:
Քաղաքականության հարթակը կարող է օգտագործվել այլ ժամանակահատվածներում ևս, բայց այն պետական պաշտոնյան, ով արդեն իսկ ընտրվել է, չի անհանգստանա ընտրողների կողմից աջակցություն ստանալու համար, այնպես որ ստորագրելու հավանականությունը ավելի քիչ է: Այնուամենայնիվ, եթե հաջորդ ընտրությունները առջևում չեն, կրկին արժի դիմել ընտրված պետական պաշտոնյաներին՝ նրանց հետ զրուցելու և աջակցութուն խնդրելու համար: 
Ինչպե՞ս է ստեղծվում քաղաքականության հարթակը: 

Ստորև ներկայացված է քաղաքականության հարթակի ստեղծման հիմնական քայլերի ցանկը:
1. Կազմակերպեք սեմինար-քննարկում հաշմանդամություն ունեցող անձանց իրավունքների պաշտպանությամբ զբաղվող կազմակերպությունների ներկայացուցիչների մասնակցությամբ՝ առաջին նախագիծը մշակելու համար: 

ա. Ընտրեք ամսաթիվ, ժամ և մատչելի վայր՝ սեմինար-քննարկում կազմակերպելու համար:  
բ. Հրավիրեք հաշմանդամություն ունեցող անձանց իրավունքների պաշտպանությամբ զբաղվող տարբեր կազմակերպությունների ներկայացուցիչների՝ մասնակցելու այդ սեմինար-քննարկմանը, այդ թվում՝
· Հաշմանդամություն ունեցող անձանց՝ հաշմանդամություն 
ունեցող անձանց իրավունքների պաշտպանությամբ զբաղվող տարբեր կազմակերպություններից
· Հաշմանդամության տարբեր տեսակներ ունեցող անձանց
· Հաշմանդամություն ունեցող կանանց (նրանք պետք է լինեն մասնակիցների մոտ կեսը) 
· Եթե հնարավոր է, հաշմանդամություն ունեցող անձանց երկրի քաղաքային և գյուղական շրջաններից
գ. Սեմինար-քննարկման ընթացքում արեք հետևյալը՝
· Քննարկեք տարբեր թեմաներ, որոնք կարևոր են հաշմանդամություն ունեցող անձանց համայնքի համար:
1. Սպասեք, մինչև մասնակիցները հանդես կգան իրենց 
սեփական թեմաներով:
2. Եթե նրանք մեկ կամ երկու առաջարկության կարիք ունենան, համընդհանուր  թեմաները, ինչպիսիք են «կրթությունը» կամ «տրանսպորտը», կարող են լավ մեկնարկ լինել:
· Քվեարկեք այն լավագույն կատեգորիաների օգտին, որոնք պետք է ներառվեն հարթակում:
· Յուրաքանչյուր կատեգորիայի համար ստեղծեք հնարավոր               գործողությունների ցանկ: 
1. Փորձեք օգտագործել «ՍՄԱՐԹ» (SMART) մոտեցում, որը Ձեզ կօգնի մշակել և առաջնահերթություն տալ գործողություններին: 
2. «ՍՄԱՐԹ» (SMART) նշանակում է մշակել գործողություններ, որոնք են `
Specific- Կոնկրետ
Measureable- Չափելի
Achievable- Հասանելի
Resource- Համապատասխան
Time-bound- Հստակ ժամանակային սահմաններ ունեցող 
2. Տարածեք քաղաքականության հարթակի նախագիծը հաշմանդամություն ունեցող անձանց համայնքի այլ անդամների հետ: 
ա. Տարածեք նախագիծը այլոց շրջանում (անձամբ, էլեկտրոնային փոստով կամ ֆաքսով) և խնդրեք արտահայտել իրենց կարծիքները նախագծի վերաբերյալ:

բ. Համոզվեք, որ տարբեր հասարակական դիրքեր զբաղեցնող անձինք հնարավորություն ունեն արտահայտել իրենց կարծիքը նախագծի վերաբերյալ, այդ թվում `

· Հաշմանդամություն ունեցող անձանց իրավունքների պաշտպանությամբ զբաղվող տարբեր կազմակերպություններ

· այդ թվում՝ տեսողական, լսողական, ֆիզիկական, մտավոր կամ հոգեբանասոցիալական հաշմանդամություն ունեցող անձինք
· Հաշմանդամություն ունեցող կանայք
· Հաշմանդամություն ունեցող անձինք երկրի տարբեր շրջաններից
3. Վերանայեք քաղաքականության հարթակը՝ հաշվի առնելով կարծիքներն ու արձագանքները:
4. Մշակեք քաղաքականության հարթակի վերջնական նախագիծը: 
ա. Երբ քաղաքականության հարթակի վերջնական նախագիծը պատրաստ լինի, այն դարձյալ ուղարկեք Ձեր երկրում հաշմանդամություն ունեցող անձանց իրավունքների պաշտպանությամբ զբաղվող խմբերին և խնդրեք իրենց աջակցությունն ու ստորագրությունը:
բ. Ստորագրություններ հավաքելուց հետո համոզվեք, որ յուրաքանչյուր կազմակերպություն և ներկայացուցիչ, ով ստորագրել է, ունի քաղաքականության հարթակի վերջնական օրինակը՝ բոլորի ստորագրություններով:
5. Դիմեք թեկնածուին կամ պետական պաշտոնյային: 
ա. Պետական պաշտոնյայի հետ կապ հաստատելու և հաղորդակցվելու վերաբերյալ խորհուրդներ ձեռք բերելու համար խնդրում ենք դիտել Իրավունքներ Հիմա (RightsNow) ծրագրի «Կապ հաստատել ընտրված պաշտոնյաների հետ» վերնագրով գործիքը:
6. Կազմակերպեք հանդիպում  թեկնածուների հետ՝  քաղաքականության հարթակը ստորագրելու և համաձայնության գալու նպատակով: 
ա. Երբ թեկնածուն (կամ մի քանի թեկնածուներ) համաձայնեն ստորագրել քաղաքականության հարթակը, փորձեք կազմակերպել հանրային հանդիպում կամ միջոցառում, որը ի զորու է դառնալ դրական գովազդ և՛ թեկնածուի, և՛ քաղաքականության հարթակի համար: 
բ. Հրավիրեք լրատվամիջոցներին մասնակցելու հանրային հանդիպմանը, որպեսզի միջոցառումը ձեռք բերի հանրային հնչեղություն:
գ. Լրագրողների համար մշակեք մեկ էջանոց տեղեկատվական թերթիկ քաղաքականության հարթակի և դրա կարևորության վերաբերյալ, որը կհեշտացնի նրանց աշխատանքը՝ լուսաբանելու միջոցառումը: 
7. Ընտրություններից  հետո կապ հաստատեք հաղթող թեկնածուների և համապատասխան նախարարությունների հետ՝ գործողությունների իրականացման համար: 
Դեպքի ուսումնասիրություն
Դոմինիկյան Հանրապետություն
2012 թվականին Դոմինիկյան Հանրապետությունում կային հաշմանդամություն ունեցող անձանց իրավունքների պաշտպանությամբ զբաղվող մի քանի ակտիվ կազմակերպություններ: Կառավարության պաշտոնյաները լսել էին նրանցից շատերին, բայց խնդրանքները այնքան բազմաքանակ էին, որ նրանց համար դժվար էր ձեռնարկել որևէ գործողություն:
Նախքան 2012 թվականի ընտրությունները, Ընտրական համակարգերի միջազգային հիմնադրամը միավորեց հաշմանդամություն ունեցող անձանց իրավունքների պաշտպանությամբ զբաղվող կազմակերպություններին՝ ստեղծելու մեկ միասնական քաղաքականության հարթակ: 2012 թվ.-ի ընտրությունների ընթացքում սա դարձավ նրանց շահերի պաշտպանության բոլոր աշխատանքների հիմքը:
Ընտրությունների ավարտից հետո Դոմինիկյան Հանրապետության հաշմանդամություն ունեցող անձանց իրավունքների պաշտպանությամբ զբաղվող կազմակերպությունները հաջողությամբ կարողացան հիշեցնել ընտրված պետական պաշտոնյաներին քաղաքականության հարթակի վերաբերյալ իրենց տված խոստումները, ձեռք բերել համաձայնություն մայթերի եզրաքարերը քանդելու և վերակառուցելու համար (որպեսզի անվասայլակով, մանկասայլակով կամ սկուտերով անձինք կարողանան հեշտությամբ բարձրանալ մայթերի վրա), ինչպես նաև սկսեցին գրագիտության ծրագիր, որը ներառական էր հաշմանդամություն ունեցող երեխաների համար:
Սա մի օրինակ է, որը վկայում է, որ լավ գրված քաղաքականության հարթակն ու շահերի պաշտպանության արշավը կարող են ունենալ ազդեցություն, եթե օգտագործվում են հաշմանդամություն ունեցող անձանց իրավունքների և շահերի պաշտպանությամբ զբաղվող կազմակերպությունների կողմից:
